
DISKORS MILL-E.T. MARIE-LOUISE COLEIRO PRECA, PRESIDENT TA’ MALTA, 

WAQT L-GĦOTI TAL-INFORMAL CARERS AWARD  

IT-TNEJN 6 TA’ LULJU 2015   

 

Sinjuri, 

Minn qalbi nifraħlek, Josette,  ta’ dan il-premju li qed tingħata 

llum, u li tant jistħoqlok. 

Ma nistax insib kliem biex nagħtik ħajr għal dak kollu li int qed 

tagħmel mal-familja tiegħek.   

Verament li qed tieħu ħsieb lill-ommok, lill-missierek u lill-

oħtok, u li bla dubju dawn huma għeżież ħafna għalik. 

Iżda int qed tagħmel minn kollox biex dawk li jiddependu 

minnek jkunu jistgħu ikomplu jgħixu ħajja dinjituża, minkejja 

l-problemi u d-diffikultajiet li għandhom.  U fuq kollox, qed 

toffrilhom il-possibilità li jibqu jgħixu ġo darhom u flimkien 

bħala familja. 

Int xempju ideali ta’ kif membri ta’ familji għandhom ikunu ta’ 

spalla għal xulxin, u joffru support fejn ikun hemm bżonn bla 

ma jkun mistenni l-ebda kumpens. 

Jien nemmen bis-sħiħ li l-familji Maltin u Għawdxin għad 

għandhom dawn il-valuri, u ta’ dan jiena kburija ħafna bihom. 

Iżda nifhmu ukoll li tagħti ħajtek għall-ħaddieħor titlob ħafna 

saġrifiċċji personali ukoll.  Din narawha fik, Josette. 

Għamilt, u qed tagħmel, ħafna saġrifiċċji għalik personali.  

Xtaqt taħdem, imma l-ħin tiegħek qed tagħtih lil familja 

tiegħek.  Għandek uliedek, iżda qed issib ħin mhux għalihom 

biss, iżda għall-ġenituri tiegħek u oħtok ukoll. 

Ta’ dan kollu, nifraħlek u nawguralek ħafna saħħa u ġid, ħalli 

tkun tista’ tkompli tgħin mill-qalb lil familja tiegħek li tant 

tħobb. 

Minn hawn, insellem lill-ommok u missierek, għax it-trobbija li 

tawk, u l-valuri li żergħu fik, taw ħafna frott, u ħarġu fik 

persuna b’qalb kbira.  Ma rridtx ninsa’ lil-oħtok, li minn jaf 

kemm tħobb, u tgħożż, għax kieku ma tagħmilx dak kollu 

magħha wkoll. 

Irrid insellem lil Caremark ta’ l-iniżżjattiva li jtellgħu, flimkien 

mal-Presidenza, l-Informal Carer Award, bl-iskop ewlieni li 

tqajjem kuxjenza dwar l-irwol importanti, u tant meħtieġ, tal-

informal carers informali fid-dinja tal-lum; kunċett li qed 

jingħata attenzjoni dejjem akbar fi sfond kemm Ewropew, kif 

ukoll f’dak  internazzjonali.   

Fid-dokument maħruġ fl-2010 bl-isem “Informal Carers: Who 

cares for them?”, il-European Centre for Social Welfare Policy 

and Research stipulat politika ċara li rrakkomandat aktar 

apprezzament u appoġġ għal-carers informali madwar 

komunitajiet u s-soċjetajiet Ewropej.  

Ċertu ammont ta’ kura informali hija meħtieġa fil-komunità 

biex tikkumplementa, u fil-fatt timla il-vojt li jistgħu jesistu fis-

serviżżi ta' kura formali, u hija l-unika alternattiva fejn jieqfu 

servizzi tal-kura.  

Il-Presidenza trid li, permess ta’ dan ir-rokonnoxximent, 

tqajjem aktar kuxjenza dwar din ir-realtà, biex mħux biss l-

informal carers ikunu apprezzati aktar, izda ukoll, is-soċjetà 

tagħraf r-rwol kruċjali tagħhom u l-kontribut indispensabbli li 

qedgħin jagħtu fil-kwiet u mingħajr l-ebda daqq ta’ trombi. 

Illum il-ġurnata, jista’ jkun li l-informal carers qed jonqsu 

minħabba raġunijiet diversi, li jinqludi l-fatt li ħafna nies 

jaħdmu full-time, u għalhekk ma jkollomx il-ħin li jiddedikaw 

lill-ħaddieħor.   

Persuni li jaħdmu full-time, għalkemm ikunu jixtiequ jgħinu lil 

ħaddieħor, iridu jżommu l-impjieġ tagħhom għal ġid mħux biss 

finanzjarju tagħhom billi jkomplu fil-karriera tagħhom, izda, 

aktar w aktar, għal-impatt pożittiv fuq ħajjithom u jżommu in-

networks soċjali tagħhom.  

Jien nemmen li l-carers, illum il-ġurnata, jista’ jkollhom rwol 

kemm xejn aktar wiesgħa, u aktar iffokata fuq appoġġ 

emozzjonali, għax nies dipendenti u anzjani jħossu dawn il-

bżonnijiet u n-nuqqas tagħhom.   

L-Informal Carers Award hija opportunità biex nidentifikaw, 

nirrikonoxxu, nonoraw, nirringrazzjaw u jippremjaw l-carers 

informali tas-soċjetà tagħna!   

Il-Carers Informal Award qed illum tippremja lil persuna li 

hija fil-verità eroj tas-soċjetà tagħna.   Josette illum hija din 

l-eroj.   

Nawguralek ħajja mill-isbaħ, u f’isem is-soċjetà Maltija u 

Għawdxija, nirringrazzjak minn qalbi, ta’ dak kollu li qed 

tagħmel mal-familja tiegħek. 


